
Ganga Mahima or Ganga Yatra Vidhi

க³ங்கா³ மஹிமா அத²வா க³ங்கா³யாத்ரா விதி⁴

க³ங்கா³யாத்ராம் சரேந்மர்த்யோ மந உத்கண்ட²தே யதா³ ।
ஸ்நாத்வா தே³வாந்ரு’ஷீம்ஶ்சைவ பித்ரூ’ம்ஶ்சைவ யமர்ச்சயேத் ॥ 1॥
பிதா⁴ய வாஸஸீ ஶுக்லே ப்ராணாயாமம் ஸமாசரேத் ।
மைது²நம் கலஹம் ஹிம்ஸாம் வர்ஜயேத்³கா³ங்க³யாத்ரயா ॥ 2॥
வாஸஶ்ச மலிநம் நைவ க்³ரு’ஹ்ணீயாத்³கா³ங்க³யாத்ரிக: ।
கு³ரும் க³ணேஶம் விஷ்ணுஞ்ச ஶிவம் து³ர்கா³ம் ஸரஸ்வதீம் ॥ 3॥
கோ³ப்³ராஹ்மணஸதீஶ்சைவ ப்ரணமேத்³கா³ங்க³யாத்ரிக: ।
கு³ரவ: பிதரோ தே³வா தி³க்பாலாஶ்ச க்³ரஹாஸ்ததா² ॥ 4॥
ரு’ஷயஶ்சாரணா:ஸித்³தா: ⁴ க³ந்த⁴ர்வா: கிந்நராஸ்ததா² ।
ஸர்வா தே³வ்யஶ்ச தே³வாநாம் ப்ரணம்யந்தே மயாது⁴நா ॥ 5॥
க³ங்கா³ஸ்நாநார்த²சாத்ராயா ப⁴வந்து மம ஸாத⁴கா: ।
இத்யேவம் மந்த்ரமுச்சார்ய்ய க³ங்கா³யாத்ராம் ஸமாசரேத் ॥ 6॥
க³ங்கே³ தே³வி லோகமாதர்விக்⁴நோத்ஸாரிணி தே நம: ।
த்வத்³த³ர்ஶநாய ஸத்³யாத்ராம் கரோம்யத்ராநுமோத³ய ॥ 7॥
இத்யேவம் மந்த்ரமுச்சார்ய்ய க³ங்கா³யாத்ராம் ஸமாசரேத் ।
வில்வஞ்ச துளஸீஞ்சைவ ப்ரணம்ய ப⁴க்திஸம்யுத: ॥ 8॥
வில்வபத்ரமுபாக்⁴நாய க³ங்கா³யாத்ராம் ஸமாசரேத் ।
ஶயநே போ⁴ஜநே தா³நே பதி² ராத்ரௌ தி³வா ததா² ॥ 9॥
க³ங்கா³ க³ங்கே³தி ஸம்ஸ்ம்ரு’த்ய காலம் ஸம்யாபயேந்நர: ।
க³ங்கா³யாத்ராம் ஸமாஸாத்³ய பதி² சேந்ம்ரியதே ஜந: ॥ 10॥
க³ங்கா³ம்ரு’த்யுப²லம் தஸ்ய ப⁴வத்யேவ ந ஸம்ஶய: ।
க³ங்கா³யா த³ர்ஶநே தே³வா ஆசரந்தி விரோத⁴நம் ॥ 11॥
யேநாஸாவவகா³ஹ்யைநாம் நாஸ்மாபி: ⁴ ஸமதாமியாத் ।

1

க்ரு’தக³ங்கா³ர்த²யாத்ரஸ்ய ஶரீரே பாபஸஞ்சயா: ॥ 12॥
ப⁴வந்தி விகலா:ஸர்வே தமாம்ஸீவ க்ஷபாத்யயே ।
தே பி விக்⁴நாநாசரந்தி யேநாஸௌ நைவ க³ச்ச²து ॥ 13॥
க³ங்கா³யா வாயுஸம்ஸர்க³ம் ப்ராப்ய பாபைர்விமுச்யதே ।
ததா³ விரோத⁴ம் வை தே³வா ஆசரந்த்யஸ்ய க³ச்ச²த: ॥ 14॥
க³ங்கா³வாயோஸ்து ஸம்ஸர்கே³ படே²த்ஸ்தவமிமம் நர: ।
ஸர்வதே³வேஶ்வரோ யேந பரிதுஷ்யதி கேஶவ: ॥ 15॥
ஸ்வே மஹிம்நி ஸ்தி²தம் தே³வமப்ரமேயமஜம் விமும் ।
ஶோகமோஹவிநிர்முக்தம் த்⁴யாயே விஷ்ணும் ஸநாதநம் ॥ 16॥
ஆஸநாத்³யைரஸம்ஸ்ப்ரு’ஷ்டம் ஸேவிதம் யோகி³பி: ⁴ ஸதா³ ।
நிர்கு³ணம் ஸர்வக³ம் ஶாந்தம் த்⁴யாயே விஷ்ணும் ஸநாதநம் ॥ 17॥
ஸர்வதோ³ஷவிநிர்முக்தம் ஸுப்ரபா⁴வம் ஸுநிர்மலம் ।
நிஷ்கலம் ஶாஶ்வதம் தே³வம் த்⁴யாயே விஷ்ணும் ஸநாதநம் ॥ 18॥
அதுலம் ஸுக²த⁴ர்மாணாம் வ்யோமதே³ஹம் ஸநாதநம் ।
த⁴ர்மாத⁴ர்மஸமாயுக்தம் த்⁴யாயே விஷ்ணும் ஸநாதநம் ॥ 19॥
க்ஷராக்ஷரவிநிர்முக்தம் ஜந்மம்ரு’த்யுவிவர்ஜநம் ।
அப⁴யம் ஸத்யஸங்கல்பம் த்⁴யாயே விஷ்ணும் ஸநாதநம் ।
அம்ரு’தம் ஸாத⁴நம் ஸாத்⁴யம் யம் பஶ்யந்தி மநீஷிண: ॥ 20॥
ஜ்ஞேயாக்²யம் பரமாத்மாநம் த்⁴யாயே விஷ்ணும் ஸநாதநம் ।
வ்யாஸாத்³யைர்ரு’ஷிபி:⁴ ஸர்வைர்த்⁴யாநயோக³பராயணை: ॥ 21॥
அர்ச்சிதம் பா⁴வகுஸுமைர்த்⁴யாயே விஷ்ணும் ஸநாதநம் ।
விஷ்ண்வஷ்டகமித³ம் புண்யம் யோகீ³நாம் ஹர்ஷதா³யகம் ॥ 22॥
ய: படே²த்பரயா ப⁴க்த்யா ஸ விஷ்ணுதுல்யதாமியாத் ।
விஷ்ணுதுல்யஸ்ததா³ பூ⁴த்வா க³ங்கா³ம் பஶ்யேத³நந்யதா² ॥ 23॥
த்³ரு’ஷ்ட்வா க³ங்கா³ம் மஹாபுண்யாம் ப்ரணமேத்³த³ண்ட³வந்முதா³ ।
க³ங்கே³ தே³வி ஜக³ந்மாத: ஶிவஶீர்ஷக்ரு’தாலயே ॥ 24॥
ஜந்மைதத்ஸப²லம்மேऽஸ்து ப⁴வதீம் ப்ரணமாம்யஹம் ।
ஏதேந க²லு மந்த்ரேண ஹ்யஷ்டாங்கை:³ ப்ரணமேச்சி²வாம் ॥ 25॥

ஸ்ம்ரு’தாஸி க³ங்கே³ த்³ரு’ஷ்டாஸி ஸ்ப்ரு’ஶாமி த்வாம் மஹேஶ்வரீம் ।
விஷ்ணுதே³ஹத்³ரவாகாரே ப்ரஸீத³ ஜக³த³ம்பி³கே ॥ 26॥
ஏதேந க²லு மந்த்ரேண ஸ்ப்ரு’ஶேத்³தே³வீம் ஸநாதநீம் ।
ததோ த்³விவாஸா:ஸ்நாயாச்ச இஷ்டதே³வப்ரியார்த²க: ॥ 27॥
மஜ்ஜந்தி யேऽஸ்மிந்கில தே³ஹபா⁴ஜோ ந தே நிமஜ்ஜந்தி புநர்ப⁴வாப்³தௌ⁴ ।
ஸோऽயம் புரஸ்தாத்பயஸாம் ப்ரபா⁴வோ க³ங்கே³தி யம் கா³யதி வேத³வர்க:³ ॥ 28॥
ஆவாஹநஞ்ச தீர்தா²நாம் நாபேக்ஷ்யம் ஜாஹ்நவீஜலே ।
நி:ஸங்கல்போऽபிய:ஸ்நாயாத்ஸ ச பாபைர்விமுச்யதே ॥ 29॥
தே³வர்ஷிபித்ரு’லோகாநாம் தர்பணம் விதி⁴தஶ்சரேத் ।
ஸம்பூஜயேதி³ஷ்டதே³வம் சிந்தாந்தரபராங்முக:² ॥ 30॥
க³ங்கா³தீரே வஸேந்மர்த்யஸ்த்ரிராத்ரமபி நாந்யதா² ।
யம் க்ஷணம் தத்ர வஸதி ஸ ஏவ ஸார்த²க:க்ஷண: ॥ 31॥
க³மநே ப்ரார்த²யேத்³தே³வீம் புநர்த³ர்ஶநகாம்யயா ।
மாத்ரா பித்ரா து³ஹித்ரா வா பா⁴ர்ய்யாபுத்ரத⁴நாதி³பி: ⁴ ॥ 32॥
த்யக்தஸ்ய ந ததா² து:³க²ம் யதா² க³ங்கா³வியோக³ஜம் ।
நைவ ஸ ஸ்யாத்க்ஷணோ ப்³ரஹ்மந்யத்ர க³ங்கா³ ந வித்³யதே ॥ 33॥
ந க³ம்யதே ச தே³ஶோऽஸௌ யத்ர க³ங்கா³ ந வித்³யதே ।
ஏகபாத³ஸ்தி²தோ யஸ்து தபத்யயுதவத்ஸராந் ॥ 34॥
த³ண்ட³மாத்ரந்து க³ங்கா³யாம் வஸேத்ஸ து விஶிஷ்யதே ।
ஏவந்து த³ண்ட³ஸங்க்²யாபி⁴ர்மாஸபக்ஷாதி³வாஸத: ॥ 35॥
ப²லம் த³த்தே ப⁴க³வதீ க³ங்கா³வாஸிஜநாய வை ।
யாந்காலாந்ஸ்வர்தூ⁴நீதீரே வஸேந்மர்த்ய:ஸமாஹித: ॥ 36॥
தாவதே³வாஸ்ய பிதரோ தே³வாஶ்ச பரிதோஷிதா: ।
தாவத்து ப்³ரஹ்மசர்ய்யேண காலம் ஸம்யாபயேத்³விஜ ॥ 37॥
தாவதே³வ பரஸ்யாந்நம் ந பு⁴ஞ்ஜீத கதா³சந ।
தைர்த³த்தஞ்ச ந க்³ரு’ஹ்ணீயாத்பரநிந்தா³ம் ந சாசரேத் ॥ 38॥
க³ங்கா³தீரஸ்தி²தோ யஸ்து பரநிந்தா³ம் ஸமாசரேத் ।

ஸர்வபூ⁴தமயோ விஷ்ணுஸ்தஸ்மை க்ருத்³தே⁴ऽத் பராங்முக:² ॥ 39॥
க³ங்கா³ஸ்நாநார்த²மாக³த்ய யோ க்³ரு’ஹ்ணாதி க்³ரு’ஹீஜந: ।
தண்டு³லம் வா ஸுவர்ணம் வா வஸ்த்ராதி³ம் வா கதா³சந ॥ 40॥
ந தஸ்ய ப²லஸித்³தி: ⁴ ஸ்யாத்ஸம்யக்³க³ங்கா³ ப்ரயோஜநம் ।
ஸ பங்கு:³ஸ ஸதா³ காண:ஸ ஏவ பாபராஶிமாந் ॥ 41॥
யோ க³ங்கா³நிகடம் ப்ராப்ய க³ங்கா³ஸ்நாநமுபேக்ஷதே ।
ஸாயம் ப்ராதஶ்ச மத்⁴யாஹ்நே த்³ரஷ்டவ்யா தீரவாஸிபி: ⁴ ॥ 42॥
க³ங்கா³தீராத்³க³தோ தூ³ரம் ந ஸ்நாத்வா யஸ்து ஜாஹ்நவீம் ।
ப்³ரஹ்மஹயாதி³பி:⁴ பாபைஸ்தத்க்ஷணாத் ஸ ப்ரலிப்யதே ॥ 43॥
க³ங்கா³ஸ்நாநரதம் மர்த்யம் க³ங்கா³தீரநிவாஸிநம் ।
பூஜயித்வா யதா²ந்யாயமஶ்வமேத⁴ப²லம் லபே⁴த் ॥ 44॥
அக³ங்க³தே³ஶவாஸீ யோ ப⁴க்³நராகோ³ த்³விஜர்ஷப⁴ ।
ந க³ங்கா³மாஶ்ரயேத்³தே³வீம் பர:ஸ விதி⁴வஞ்சித: ॥ 45॥
க்³ராமஜநபதா:³ஶைலா ஆஶ்ரமா: ஶுசயோ ஹிதே ।
யேஷாம் பா⁴கீ³ரதீ² க³ங்கா³ மத்⁴யே யாதி ஸரித்³வரா ॥ 46॥
மாநுஷ்யம் து³ர்லப⁴ம் ப்ராப்ய வித்³யுத்ஸம்பாதசஞ்சலம் ।
க³ங்கா³ம் ய: ஸேவதே ஸோऽத்ர பு³த்³தே:⁴ பாரம் பரம் க³த: ॥ 47॥
க்ரு’தபுண்யா மஹாத்மாநோ தே³வலோகப்ரபூஜிதா: ।
ஸஹஸ்ரஸூர்ய்யப்ரதிமாம் க³ங்கா³ம் பஶ்யந்தி தே பு⁴வி ॥ 48॥
ஸாதா⁴ரணஜலாபூர்ணாம் ஸாதா⁴ரணநதீ³மிவ ।
பஶ்யந்தி நாஸ்திகா க³ங்கா³ம் பாபோபஹதலோசநா: ॥ 49॥
அக³ங்க³வாஸம் ஸந்த்யஜ்ய யோ க³ங்கா³வாஸமாவ்ரஜேத் ।
ஸஹி பு³த்³தி⁴மதாம் ஶ்ரேஷ்டோ² தே³வைரபி ஸுது³ர்லப:⁴ ॥ 50॥
பைத்ரு’கீ வஸதிர்யஸ்ய க³ங்கா³தீரே த்³விஜர்ஷப⁴ ।
மநுஷ்யசர்ம்மணா நத்³த: ⁴ ஸ ஶிவோ நாத்ர ஸம்ஶய: ॥ 51॥
க³ங்கா³தீரநிவாஸாய கந்யாம் த³த்தே து ய: ஶுபா⁴ம் ।
ப்ரத்யஹம் பிதரஸ்தஸ்ய க³யாஶ்ராத்³த⁴ஸ்ய போ⁴கி³ந: ॥ 52॥

க³ங்கா³தீரநிவாஸாய யோ பூ⁴மிம் ப்ரத³தா³தி வை ।
ஸ்வர்க³ராஜ்யம் ஸ பு⁴ங்க்தே வை யாவதி³ந்த்³ராஶ்சதுர்த்³த³ஶ ॥ 53॥
க்ரு’தாபராத⁴ஞ்ச நரம் க³ங்கா³தீரநிவாஸிநம் ।
யஸ்தாட³़யேத்³வசோத³ண்டை³ஸ்தஸ்ய பாபப²லம் ஶ‍்ரு’ணு ॥ 54॥
விமுகா²ஸ்தஸ்ய வை தே³வா: பிதரஶ்சாப்யுபோஷிதா: ।
க³ங்கா³ பரித்யஜேத்தம் வை ஸோऽக³திஶ்சிரநாரகீ ॥ 55॥
க³ங்கா³தீராலயம் மர்த்யம் ஸூர்ய்யதுல்யம் ய ஈக்ஷதே ।
தஸ்யைவ விமலம் சக்ஷுர்தே³வத³ர்ஶநஸாத⁴நம் ॥ 56॥
க³ங்கா³தீராலயாந்லோகாந்க³ங்கா³லோகாந்வதே³த ய: ।
ஸ ஏவாநுக்³ரு’ஹீத:ஸ்யாத்³க³ங்க³யா த்³விஜபுங்க³வ ॥ 57॥
க³ங்கா³தீராலயாந்மர்த்யாந்தே³வைரர்யாந்குதீ⁴ர்ஜந: ।
மநுஷ்யபு³த்³த்⁴யா பாபிந்யா ஜைமிநே ஹ்யவமந்யதே ॥ 58॥
தே³வா மநுஷ்யரூபேண க³ங்கா³தீரே சரந்தி வை ।
தஸ்மாத்தாந்நாவமந்யேத ஶ்ரேயோர்தீ² ந கதா³சந ॥ 59॥
க³ங்கா³தீரத்³வயே விப்ர பிஶாசாஶ்ச ஶிவாஜ்ஞயா ।
கோடய: பஞ்சலக்ஷாணி திஷ்ட²ந்தி வாயுரூபிண: ॥ 60॥
ஶ‍்ரு’ணு தேஷாஞ்ச கர்ம்மாணி யத³ர்தே² தே நிரூபிதா: ।
யே தத்ர பாபகர்ம்மாணோ க³ங்கா³தீரே த்³விஜர்ஷப⁴ ॥ 61॥
த்யஜந்தி விஷ்டா²மூத்ராணி ஶ்லேஷ்மகேஶநகா²தி³ ச ।
தத்ரைவ தாம்ஸ்தே ஸர்வாணி போ⁴ஜயந்த்யநுரூபத: ॥ 62॥
யே மித்²யாவாதி³நோ து³ஷ்டா கு³ருஸேவாபராங்முகா:² ।
வ்ரு’தா²ஹிம்ஸாரதா: க்ரூரா விஶ்வாஸகா⁴திநஸ்ததா² ॥ 63॥
தாம்ஸ்தே க³ங்கா³பிஶாசா வை முமூர்ஷூந்கா³ங்க³ரோத⁴ஸி ।
க்ஷேத்ராந்நாராயணாந்நீத்வா ஸ்தா²பயந்தி நப: ⁴ஸ்த²லே ॥ 64॥
ஶூந்யே ஸந்த்யஜ்ய ப்ராணாம்ஸ்தே யாந்தி து³ர்க³திமுத்தமாம் ।
தந்ந பஶ்யந்தி பாபிஷ்டா:² பஶ்யந்தி தி³வ்யசக்ஷுஷ: ॥ 65॥
ஜைமிநே வர்ணயாம்யஸ்ய லக்ஷணாநி நிபோ³த⁴ மே ।
ஶநிமங்க³ளவாரே வா நிஶீதே²லுப்தபோ³த⁴ந: ॥ 66॥

விஷ்டா²மூத்ரம் த்யஜந்பூ⁴ரி சிரரோகீ³ ப³ஹூநபி ।
வாஸராந்லுப்தஸங்க³ஶ்ச ஸதா³கூ⁴ர்ணிதலோசந: ॥ 67॥
ஊத்³த⁴ர்வஶ்வாஸோ ஹ்ரு’ஷ்டதே³ஹோ க³தஸர்வேந்த்³ரியாஶய: ।
யோ ம்ரியேத ஸ ஏவாயம் பிஶாசைர்யஸ்துக்ஷிப்யதே ॥ 68॥
க³ங்கா³பை⁴ரவநாமந:ஸந்த்யந்யே ஶிவகிங்கரா: ।
தே ரக்ஷந்தி ஸதா³ க³ங்கா³ம் நாநாரூபவிஹாரிண: ॥ 69॥
தே து குர்வந்தி கர்ம்மாணி தாநி விப்ர நிபோ³த⁴ மே ।
யாந்யத³த்தாநி புஷ்பாணி நைவேத்³யாதீ³நி யாநி ச ॥ 70॥
க³ங்கா³ப்ரவாஹஸ்ப்ரு’ஷ்டாநி க்³ரு’ஹீத்வா தாநி தே ஶிவாம் ।
பூஜயந்தி மஹாபா⁴க³ ஶிவவிஷ்ண்வாதி³காநபி ॥ 71॥
வஸ்த்ரநிஷ்பீட³़ைதம் வாரி த்யக்தம் சாதோ⁴ऽம்ஶுகம் ஜலே ।
க்³ரு’ஹ்ணந்தி ஶிரமா தே வை க³ங்கா³பாதாபி⁴ஶங்கயா ॥ 72॥
மத³மாத்ஸர்ய்யஹிம்ஸாதி³யுக்தாந்து³ஷ்டதி⁴யோ ஜநாந் ।
தூ³ரீகுர்வந்தி தே தே³வா யத்தே ஸ்யுரந்யதோ ம்ரு’தா: ॥ 73॥
॥ இதி க³ங்கா³ஜ்ஞாநம் ॥
॥ ப்³ரு’ஹத்³த⁴ர்மபுராணம் । மத்⁴யக²ண்ட:³ । அத்⁴யாய: 55 - க³ங்கா³த⁴ர்ம: ॥

Note: The text is about do-s and don’t-s of

Ganga Yatra and also about phala of doing

certain karma there (mahimA).

